HAB - - DRC MASHI HEBREW BIBLE and MASHI GREEK

Munkwa munene oku barhumisi ba Yezu na Ekleziya
Bakolaga na C.D.P.C.L., Bukavu bulya omu EBIBLIYA NTAGATIFU,
Verbum Bible, Kinshasa 1992, rhudomire binwa binji bya mashi

HABAKUKI pijan

Enshokolezi

Omulébi Habakuki aganira na Nyamuzinda. Amulakira kabirhi, naye Nyamuzinda amushuza kabirhi.
Ebyo byoshi byabaga omu cigabi cirhanzi c'ecitabu ca Habakuki. Omu cigabi ca kabirhi, Nyamuzinda
ahehérera nyankolamaligo karhanu. Omu cigabi ca kasharhu, omulébi ayimba omu lulanga okuhimana
kwa Nyamuzinda.

Habakuki ayigirizagya omu Yuda omu mwaka gwa 600 embere ly'okuburhwa kwa Kristu, amango ga
Yehoyakimu, mwami w'e Yuda. Nyamuzinda arhuma Abakaldeyi okuhana olubaga Iwage; ci kwéne nabo
bayish'ihanwa erhi kukola amaligo kurhuma.

Habakuki aba ayemire oku Yuda avunyire irhegeko lya Nndmahanga. Adésa Nnadmahanga ecirhumire
ankacishoga Abakaldeyi baba bapagani mpu bacihdlere ye; cirhumire ankahana omubi n‘owundi mubf
kulusha; cirhumire okukola amaligo kwankayima omw'igulu kurhanashinganini?

Nyamuzinda amushuza, erhi: «Aha buzinda okuli kwayish'ihima byoshi. Omushinganyanya ayish'ilamira
oku buyemére bwage» (2,4). Paolo Ntumwa ahizire ebyo binwa omu buhamirizi bwége bw'obuyemére
(Rm 1,17; Gl 3,11).

EBIRIMWO

1. Omulébi Habakuki ashambala na Nyamuzinda: cigabi ca 1
2. Nyamuzinda ahehérera abantu babi: cigabi 2,5-20

3. Omulébi ahuna Nyamuzinda oburhabale: cigabi ca 3

1

Izino ly'ecitabu
! Aka kali kanwa Nyamuzinda afuldliraga omulébi Habakuki®.

I. Omulébi aganira na Nyamuzinda wage

Omulébi ahamagala Nyamuzinda mpu arhabéle

?Mashi Nyakasane, kuhika mangaci, nieki nahamagala nti oyishe ongwase orhanayumve. Ka kwo
nayakiizagya emunda oli ntii «Mashi wampana, wampana», orhanalikize? *Carhuma wanyéreka
obulyélya, ogal'iloléreza obubisha? Ntacidwirhi na- bona oburhali buhagwe n'akamene. Ekola ntambala
n'‘enongwe bybdne bigandazize. 4Irhegeko lyacifire n'obwinja bwahwire! Bulya nyankola-maligo
ashimbulire omushinganyanya, n'obuciranuzi ntabo!

Ishuzo lya Nyamuzinda: Okurhéra kw'Abakaldeyi

® Mulole amashanja, enshonyi zimmugwarhe. Oku mucihali, nacijira ebi- rhangazo ebi murhankayemire
erbi bakammuganirire byo. ® Necil Mumanye oku nashublza Abakaldeyi, lula lubaga Iluminya
Iw'ebi-shwankegerhe? Oluja Iwacinagira omu bishagala byoshi by'ecihugo mpu luje lwanyaga amashwa
ga bene. "Omurhwe gwabo gwo nyanduma, gwo gubuka abantu ifumufumu, emisi yagwo yo eguha
n'‘obukulu bwagwo. ° Ebiterusi byagwo byo bikanya kulusha akakiri, byo bigesha kulusha e- mpangaza
Z'ebijingo. Abarhabazi babo bayisha bacinagira, barhenga erhali hofi, kwo bahalala nka kula ikozi

1.1 : Omuébi Hahakuki ali ayak(za Nyamuzinda mpu nta bushinganyanya buciri omu cihugo. Omu mulongo gwa 5
kuhika 11 amaléba obuhanya bwayish'irhogera ahabisha.



linashiha omunyama gwalyo. ° Boshi bayishire obuhagwe; bamésize amasu nka mp(si y'ebushoshdkero
bw'iztiba, bayisha bashikuza ebigorogo nka mushenyi gw'oku nyanja. *° Ogwo murhwe gwo gushekera
abami, gubona abaluzi gushekere oku ka-bwajiko. Ebydgo bizibuzibu biba busha kuli gwo. Gunacinge
emiba-rhabarha yidaho gubulibiduha! ** Abo bantu banagere nka kaleméra bacibirindike handi; emisi
yabo kwo banayibona oku ye na nyamuzinda wabo.

Okushub'iciduza kw'omulébi

'2 Kurhenga mira we Nyakasane, we Nyamuzinda wani, Mutagatifu orha-nkafa. Nyakasane, we Kabuye
nyakiraho, wacishozire olu lubaga wanaluzibuhya, mpu lyo lurhurhtilakwo obuhane bwawe. ** Ci kwone
amasu gawe gaba mimana bwenéne g'okurhalembera okubona oku mabi, orhankanayeméra waba
ndolérezi y'okubona obuhanya. Cirhumirage oyeméra walola ebi ezi ndyalya z'abantu zidwirhe zajira
okanacihulikira?  Cirhumire ohulika amango endyalya zidwirhe zarhi-ndagira abazilushire
bushinganyang/a? Cirhumire abantu obahira cihembe ciguma n'enfi n'eminyoleb byo bi-rhajira
murhambo? * Abakaldeyi bali bagwarha abantu nka kula enfi zigwarhwa oku lulobo banabahire omu
rhweshe rhwabo. Okwéla kwabayunjuzize mwishi-ngo. '°Bakola bakazirhila orhweshe rhwabo
enterekéro®, bulya orhwo rhweshe rhwo rhurhuma nabo balabula oku biryo binja binja byankanaderhwa.
"Ka barhakacihusa okulabaganya engérho zabo mpu lyo baja bahungumula ezindi mbaga buzira
lukogo?

! Niehe nkolaga nacibérera ah'ilabiro lyani, nalinda nka mulang(za oli aha busongerwe bw'entondo, lyo
mmanya kurhi Nyamuzinda ambwira, na kurhi ashuza oku mulenge gwani.

Ishuzo lya Nyamuzinda: omushinganyanya na kaheza

2Nyakasane anacinshuza, aderha erhi: «Yandika ebi nkufulQlire, obisiribe oku rhupaho lyo
bikaz'imany'isomwa n'obwalagale. 3Ebyo nkufulllire amango byabadmwo garhacihika, ci kwoéne
byayi-sh'iyalagala omu mango gabyo. Obilinde kwdne onabilembere ciru wa-nkabona nka bilegamire: ebi
ndesire byayisha ho n'aho buzira kulegama. 4Oyandike ntya: Omuntu w'entimanya mbi kushanguka
anashanguka, ci omushinganyanya yehe alama buyemére bwéage burhumire®.

Il. Okuhehérerwa kw'omubisha

Omurhondéro

®Neci, obuhashe aba nyammanja, abantu bacibonyi barhadé&kerera, kwo bahuba nka nshinda, kwo
balonza ngasi mango nka lufu, banaje ba-nyaga ishanja oku lindi, bagahire goshi idako ly'oburhegesi
bwabo. ° Ebihugo byahimirwe byalungana haguma, bibalerenganyekwo ebijaci. Byayish'iderha, erhi:

®1.14 eminyole byo binyagasi

“1.16 : Bakola bakaz'irhlila orhweshe rhwabo: kwo kuderha oku Abakaldeyi bo bakag'irhila orhweshe rhwabo
emunda abazimu babo babo bali.

9Q4: Omushinganyanya yehe alama buyemére bwage burhumire: lola muli Rm 1,17; Hb 10,37.



Mahanya arhanu

«Muli bahanya mwe mugalira okuzimba, n'okurhdla ebirugu bya bene oku cikinja! ' Mwagwarhirwa
emumiro, aba muba omu myenda yabo bajalabuka cali-gumiza bammugezemwo omusisi, nabo babe bo
bammuhagula. ®Mwahagwire mashanja manji bwenéne, nago agandi mashanja gasigire gakolaga
gammuhagula, erhi omuko mwabulazire gurhuma, haguma n'obubi mujirira ebihugo, ebishagala na
benebyo!

I
®Buhanya bwinyu! Munakaz'iyémeka obunguke bubi bw'emwa balungu binyu, mugalicikebwa mpu
mulengerire bwenéne b'okufulumuka nyanduma w'obuhanya. *° Emihigo yinyu eba ya kubonesa balungu

binyu nshonyi: muli okwo kuhu-ngumula mbaga nyinji, kali kalamo kédwe ako wahizire omu mbaka. " ciro
n'amabuye g'oku bydgo gaydma ganammushobeke, n'emirhi y'obu-rhungiri eyankirire izt lyago®.

2 Buhanya bwinyu! Mwe muy(bakira okuydloloka kw'ebishagala oku mu-ko haguma n'okurhindagira
abandi. *Co cirhumire omukolo gwamashanja gukola guhwéra eciko, n'embaga zikola zirhindibukira
obusha. K'ebyo byoshi burhali bulonza bwa Nya-kasane w'Emirhwe? '*Neci, obushinganyanya bwa
Nyakasane w'irenge bwayunjula ecihugo lwoshi Iwoshi nka kula amishi ganayunjula enyanja.

A

®Buhanya bwinyu! Mwe muhungulira abinyu muyumanine ecinydbwa ci-kali nka bwoge, mpu lyo
cibalalusa bayambale obushugunu, okubundi mubabonése nshonyi omu kulola obushugunu bwabo.
'® Mwenene mucibonesa ezo nshonyi ci lirhaba irenge: Ninyu munywage munaciyérekane bashugunu!
Nyakasane ammuséza mushongdze akabehe k'obukunizi bwége. Irenge linyu lyahinduka nshonyi zinyu.
"Emyone yakolagwa e Libano ekolaga yammugalukira; mwahungu-mwireyo ebintu, ebintu nabyo
bikolaga byammujugumya. Okwo kwoshi kwaba erhi omuko mwabulazire gurhuma, haguma n'amaligo
muji-rira ebihugo, ebishagala na benebyo.

\Y

'8 Kamalo kaci okubinja ensalamu kuijira? Binaba bintu bya cima bya ku-rhebana kwone. Cankarhuma
omuntu acikubagira abo banyamuzinda barhankahash'iderha na yenene waba tulaga? 19 Buhanya bwinyu!
Mwe mukaz'ibwira ecihimbi c'omurhi, mpu: «Z{ka!», n'ensinga y'akaduma y'ibuye, mpu: «Yimanga!»,
n‘'obwo arhankammufulQlira mwanzi muci. Ciru akaba mpu biba bishizirwe amasholo n‘amarhale, nta
buzine bubibamwo! *° Ci Nyakasane yehe mwo aba omu ndaro yage ntagatifu. Ngasi yeshi onaba oku
igulu ahulike embere zage!»

2.11 : Lola muli Lk 19.40.



lll. Okuhamagala Nyamuzinda mpu arhabéale

Omusengero gwa Habakuki n'ishuzo lya Nnamahanga

1 Ogu gwo musengero omulébi Habakuki ayérekezagya Nnamahanga guli nka kulaka mulengef.
?Yagirwa, Nyakasane, nayumvirhe bashambala emikolo yawe yokurha-ngaza nieshi nayunjula
bwdba.
Mwa gano mango g'akalamo kirhu o-shub'iziisa emikolo ya bene eyo, oyimanyise oku bantu.
Ciru akaba mpu ogwerhe ecirhumire wakunira, oshub'irhuyérekeza olukogo Iwawe.

Okuyisha kwa Nyamuzinda

8 Nyamuzinda ayishire kurhenga e Temani,

Nyamuzinda Mwiméana ayi-shire ebwa ntondo za Parani.
Obukuze bwéage bubwikire amalunga,

n'igulu lyoshi liyunjwire irenge lyage.

4Ayishire amoleka n'obulangashane,

emyonzi y'obulagashane edwirhe ya-rhenga omu maboko gage,
mwo obuhashe bwége bucifulika.

® EcihGsi cimushokolire, endwala zimugumire omu cirali.

6Akayimanga, igulu linadirhimane,

amalola oku mashanja gamégeramwo ogwa nyugunyu.
Entondo z'ensiku n'amango zaméarhembagana,
orhurhondo rhwa mira rhwahahanyusire,

zo zali njira akag'igeramwo bu-rhanzi.

"Nabwine amalibuko g'abantu b'e Kushani,
n‘ecdba c'abantu baylbaka e Madiyani®.

Obukunizi bwa Nyakasane

8Ka nyishi Nyakasane, ka nyishi zirhumire wakunira?
Ka nyanja erhumire omutula gwawe gudubuka.
Wamashonera oku bitu nka kuno oja oku ngélé edwirhwe n'ebiterusi byakuhéka ebwa kuhimana.
Wamagoka omuherho gwawe, olugé Iwagwo olubumbire bisonga. Igulu lyamuka n'enyishi zahulula.
% Erhi entondo zikubona, zanajuguma, enkuba y'ecihonzi yayunjuza igulu, enyanja nénéne yakingula
n'‘empimbi z'omulaba zakaz'ilwira emalu- nga.
" gulu n'omwézi byamayimanzibwa n'obumoleke bw'emyampi yawe yaja yabalala, bilibisire embere
ly'okulangashana kw'itumu lyawe.
2 Omu burhe bwawe igulu walilabarha, n'amashanja wagahinaga omu bu-kunizi bwawe.
¥ Wahulusire mpu oj'ifungira olubaga lwawe, n'okufungira Omushigwa wawe, Washaba oburhungiri
bw'enyumpa y'omubi, wayikundula eciriba coshi kuhika oku mabuye
1 Amatumu gawe garhulungula amarhwe g'entwéli zage, ezaliyishire mpu zirhushandabanye
n‘orhuhababo rhw'omwishingo nka rhwa bantu balonza okuyirha omukenyi
bwifulikwe.
'* Enyanja haguma n'empimbi zayo z'emilaba, wayilabarha n'ebiterusi byawe.

Okuybboha Nyamuzinda gw'omurhondéro g'obuyemére

'3.1 - 3, 1: Olu Iwimbo lushushire olulanga 67, 75 na 96; lola muli Mik 1,3-4. 3, 3: Ternani na Parani biri bishagala biri
oku njira erhengerire oku ntondo ya Sinayi, omu cihugo c'e Edomu. Eyo munda yo Abayahudi bageraga erhi
barhenga e Misiri bayisha bayaka baj'e Kanani.

g3 7 : Kushani na Madiyani: gali mashanja abirhi gaylibakaga olunda Iw'e buzika-z(ba Iw'e Sinayi.

"3.13 : Lola muli Lub 13-15; 27,8-9; Hb 11,26.



® Nayumvirhe okwo, obula bwani bwajuguma, eryo izl lyarhuma akanwa kandirhimana; akafinjo
kangera omu rhuvuha, obwbba bwantwa enji-ngo z'amagulu. Ndwirhage nalingiiza
n‘omwishingo olwo lusiku Iw'ebihamba, olwayishira ishanja likaz'irhulibuza.

" Bulya omulehe gurhaciyase, omuzabibu gurhacijekwo malehe. Omuzeti gwakaz'ileheka
burhaleheka, amashwa garhacibonekanemwo biryo. Ebydgo byahwamwo ebibuzi, nta
nkafu zacibonekana ebulambo.

8 Ci kwdne niehe nahama n‘'omwishingo muli Nyakasane, nécishingira muli Nyamuzinda Muydkozi
wani.

¥ Nyakasane Nyamuzinda, ye misi yani, ye mpa okubiduha nka mbogo, ye ngeza ahalengerire. Oku
mukulu w'abimbiza'. Oku nzihwa y'okusalikwa y'emirya.

'3.19 : Olu lulanga lwa Habakuki lwakazag'iyimbwa omu mango g'obugashénize bw'omu ka Nyamuzinda. Na ntyo
omukulu w'abimbiza analuyankirira. Co cirhumire bayandika oku luli Iwage.



